
KAPITULU 40
Maromak nia Povu Hetan Salvasaun

+

B ainhira ema nia lei sira-nia protesaun hasai husi sira ne'ebé {6

onra ba Maromak nia lei, iha rai oioin sei iha movimentu ida iha
tempu hanesan atu sobu sira. Bainhira tempu ne'ebé dekretu
determina besik ona, povu sei halo planu hamutuk atu hamoos hotu
grupu ne'ebé ema odi. Sira sei deside atu baku iha kalan ida baku ida
ne'ebé deside buat hotu, ne'ebé sei halo nonok tomak lian ne'ebé la
konkorda no repreende.

Maromak nia povu—balu iha prizaun nia sela, balu subar iha fatin
mesak iha ai-laran no foho sira—sei husu nafatin Maromak nia
protesaun, bainhira iha fatin hotu grupu ema armadu sira, ne'ebé
anju aat sira-nia tropa dudu, prepara hela ba oho nia servisu. Agora
mak, iha oras susar liu hotu, Israel nia Maromak sei tama atu salva
Ninia ema hili sira. NAI dehan: “Imi sei iha knanuk ida, hanesan iha
kalan bainhira ema halo festa santu ida; no fuan nia haksolok,
hanesan bainhira ema la'o . . . atu tama ba NAI nia foho, ba Israel nia
Ida Kbiit-na'in. No NAI sei halo ema rona Ninia lian gléria nian, no sei
hatudu Ninia liman nia tun, ho Ninia hirus nia laran-moras, no ho ahi
ne'ebé han nia lakan, ho namkari, no anin-boot, no udan-jelu fatuk”
Isaias 30:29, 30.

Ho manan nia hakilar, hamnasa no maldisaun, ema aat sira-nia
lubun besik atu halai ba sira-nia presa, bainhira, haree, nakukun
metan ida, klean liu kalan nia nakukun, monu ba rai. Depois arkuiris
ida, ne'ebé nabilan ho gloria husi Maromak nia kadunan, habelar iha

lalehan no hanesan haleu grupu ida-idak ne'ebé reza hela. Ema lubun
ne'ebé hirus para derrepente. Sira-nia hakilar hamnasa nian lakon.
Sira haluha ema sira ne'ebé sira-nia hirus oho-na'in nian hakarak. Ho
ta'uk boot kona-ba buat ne'ebé sei mai, sira hateke ba Maromak nia
aliansa nia sinal no hakarak tebes atu hetan protesaun husi ninia
naroman makaas.

Maromak nia povu rona lian ida, moos no furak, dehan: “Hateke ba
leten,” no bainhira sira foti sira-nia matan ba lalehan, sira haree
promesa nia arkuiris. Kalohan metan no hirus ne'ebé taka lalehan
fahe malu, no hanesan Estevao sira hateke metin ba lalehan no haree
Maromak nia gloria no Ema nia Oan tuur iha Ninia kadunan. Iha Ninia
forma divina sira haree Ninia hakruk an nia marka sira; no husi Ninia
ibun sira rona husu ne'ebé Nia hato'o iha Ninia Aman no anju santu
sira-nia oin: “Ha'u hakarak katak sira mos, ne'ebé O f6 ona ba Ha'u,
hamutuk ho Ha'u iha fatin ne'ebé Ha'u iha” Joao 17:24. Fali lian ida,
furak no manan nian, rona, dehan: “Sira mai! sira mai! santu, la iha
kulpa, no la foer. Sira kaer metin ona Ha'u-nia pasiénsia nia liafuan;
sira sei la'o iha anju sira-nia leet;” no sira ne'ebé kaer metin ona sira-
nia fiar, sira-nia ibun mutin-matak no nakdedar hakilar manan nia
hakilar.

Iha kalan-boot mak Maromak hatudu Ninia kbiit atu salva Ninia
povu. Loro-matan mosu, nabilan ho ninia forsa. Sinal no hakfodak
sira tuir malu lalais. Ema aat sira hateke ho ta'uk no hakfodak ba buat
ne'ebé akontese, bainhira ema loos sira haree ho haksolok solene
sira-nia salvasaun nia sinal sira. Buat hotu iha natureza hanesan sai
husi ninia dalan. Mota sira para suli. Kalohan metan no todan sira sa'e
no baku malu. Tha lalehan hirus nia klaran iha fatin moos ida ho gloria
ne'ebé labele deskreve, husi ne'eba mai Maromak nia lian hanesan
bee barak nia lian, dehan: “Hotu ona.” Apokalipse 16:17.

Lian ne'e halo lalehan no rai nakdoko. Tha rai-nakdoko makaas ida,
“ne'ebé la iha desde ema iha rai, rai-nakdoko makaas no boot

hanesan ne'e” Versikulu 17, 18. Lalehan hanesan loke no taka. Gloria
husi Maromak nia kadunan hanesan nabilan liu. Foho sira nakdoko
hanesan au-tahan iha anin, no fatuk kroat sira namkari ba sorin hotu.
Iha lian tarutu hanesan anin-boot ne'ebé mai hela. Tasi hirus makaas.
Ema rona anin-boot nia hakilar hanesan demoéniu sira-nia lian ne'ebé
iha misaun destruisaun nian. Rai tomak sa'e no tun hanesan tasi nia
laloran. Ninia leten nakfera. Ninia fundasaun rasik hanesan monu.
Foho sira-nia lina tun. Illa sira ne'ebé ema hela lakon. Tasi-ibun nia
sidade sira ne'ebé sai ona hanesan Sodoma iha hahalok aat, bee hirus
nanaban tiha. Babiloénia boot mosu ona iha Maromak nia hanoin, “atu
f6 ba nia Ninia hirus makaas nia tua nia kopu.” Udan-jelu fatuk boot
sira, ida-idak “todan besik kilu tolu-nulu-resin-lima,” halo hela sira-
nia servisu destruisaun nian. Versikulu 19, 21. Rai nia sidade foti-an liu
sira monu rahun. Palasiu boot sira, ne'ebé mundu nia ema boot sira
gasta sira-nia riku-soin atu f6 gloria ba sira-nia an, monu rahun iha
sira-nia matan. Prizaun nia didin sira nakfera, no Maromak nia povu,
ne'ebé hetan kaer tanba sira-nia fiar, hetan livre.

Rate sira loke, no “ema barak husi sira ne'ebé toba iha rai nia
rahun . . . sei hadeer, balu ba moris rohan-laek, no balu ba moe no
despreza rohan-laek” Daniel 12:2. Sira hotu ne'ebé mate iha anju
terseiru nia mensajen nia fiar sai husi rate ho gloria, atu rona
Maromak nia aliansa dame nian ho sira ne'ebé kaer metin ona Ninia
lei. “Sira moés ne'ebé sona Nia” (Apokalipse 1:7), sira ne'ebé hamnasa
no halo koérik ba Kristu nia terus bainhira Nia mate, no Ninia lia loos
no Ninia povu nia kontra-na'in makaas liu, moris hi'as atu haree Nia
iha Ninia gloria no atu haree onra ne'ebé f6 ba ema fiél no obediente
sira.

Kalohan mahar sei taka lalehan; maibé loro-matan dala ruma
mosu liu, hanesan Jeova nia matan ne'ebé selu fali. Rai-lakan makaas
sira haksoit husi lalehan, taka rai ho ahi nia lakan. Liu rai-tarutu nia
lian aat tebes, lian sira ne'ebé mistériu no halo ta'uk deklara ema aat

sira-nia destinu. La'dés ema hotu komprende liafuan sira ne'ebé
ko'alia; maibé mestre falsu sira komprende moos. Sira ne'ebé uluk
uitoan de'it la kuidadu, foti an no kontra makaas, haksolok tebes iha
sira-nia hahalok krué ba Maromak nia povu ne'ebé guarda ukun-fuan
sira, agora nakonu ho hakfodak no nakdedar ho ta'uk. Sira-nia halerik
rona liu elementu sira-nia lian. Demoéniu sira rekonese Kristu nia
divindade no nakdedar iha Ninia kbiit nia oin, bainhira ema sira husu
laran-sadi'a no tolan an iha rai ho ta'uk boot.

Profeta sira uluk dehan, bainhira sira haree iha vizaun santu
Maromak nia loron: “Hakilar tanis; tanba NAI nia loron besik ona; ne'e
sei mai hanesan destruisaun husi Ida Kbiit-na'in Liu” Isaias 13:6.
“Tama ba fatuk laran, no subar 6-nia an iha rahun, tanba ta'uk NAI, no
tanba Ninia majestade nia gléria. Ema nia matan foti-an sei hetan
hakruk, no ema sira-nia foti-an sei hetan hakruk, no NAI de'it sei
hetan foti aas iha loron ne'eba. Tanba NAI Forsa Na'in nia loron sei
mai ba ema hotu ne'ebé foti-an no aas, no ba ema hotu ne'ebé hetan
foti; no nia sei hetan hatun.”” “Iha loron ne'eba ema ida sei soe ninia
idolu osan-mutin nian, no ninia idolu osan-mean nian, ne'ebé sira
ida-idak halo ba sira-nia an atu adora, ba laho-rai no ba niki sira; atu
tama ba fatuk sira-nia kuak, no ba fatuk kroat sira-nia tutun, tanba
ta'uk NAIL no tanba Ninia majestade nia gloria, bainhira Nia hamri'ik
atu halo rai nakdoko makaas.” Isaias 2:10-12, 20, 21.

Liuhusi kalohan nia fatin nakloke ida, fitun ida nabilan, ninia
naroman sai dala haat boot liu kompara ho nakukun. Ne'e ko'alia
esperansa no haksolok ba ema fiél sira, maibé todan no hirus ba
Maromak nia lei nia transgresor sira. Sira ne'ebé sakrifika buat hotu
ba Kristu agora seguru, subar hanesan iha Na'i nia tenda nia fatin
subar. Sira hetan koko ona, no iha mundu no lia loos nia despreza-
na'in sira-nia oin, sira hatudu ona sira-nia fiél ba Ida ne'ebé mate ba
sira. Mudansa hakfodak ida mai ba sira ne'ebé kaer metin sira-nia
integridade iha mate nia oin rasik. Sira hetan salvasaun derrepente

husi ema ne'ebé sai ona hanesan demoéniu sira-nia tirania nakukun no
aat tebes. Sira-nia oin, ne'ebé foin dadauk mutin-matak, laran-susar
no kole, agora nabilan ho hakfodak, fiar no domin. Sira-nia lian sa'e
iha manan nia knanuk: “Maromak mak ita-nia fatin subar no forsa,
ajuda ne'ebeé besik loos iha susar. Tan ne'e ita sei la ta'uk, maski rai
muda, no maski foho sira hetan lori ba tasi nia klaran; maski ninia bee
tarutu no nakdoko, maski foho sira nakdoko tanba ninia sa'e” Salmu
46:1-3.

Bainhira liafuan fiar santu nian sira ne'e sa'e ba Maromak, kalohan
sira fila ba kotuk, no lalehan ho fitun sira mosu, gloriozu tebes, labele
deskreve, kompara ho lalehan metan no hirus iha sorin rua. Lalehan
nia sidade nia gloria suli husi odamatan ne'ebé loke uitoan. Depois
iha lalehan mosu liman ida ne'ebé kaer fatuk nia tabua rua ne'ebé
hakdobe hamutuk. Profeta dehan: “Lalehan sei deklara Ninia hahalok
loos: tanba Maromak rasik mak juis” Salmu 50:6. Lei santu ne'e,
Maromak nia hahalok loos, ne'ebé iha rai-tarutu no ahi nia klaran
hato'o husi Sinai hanesan moris nia matadalan, agora hatudu ba ema
hanesan julgamentu nia ukun. Liman ne'e loke tabua sira, no ema
haree Ukun-fuan Sanulu nia orden sira, hakerek hanesan ho ahi nia
pena. Liafuan sira moos tebes to'o ema hotu bele lee. Memoria
hadeer, superstisaun no erezia nia nakukun hasai husi hanoin hotu,
no Maromak nia liafuan sanulu, badak, kompletu no ho autoridade,
hatudu ba rai nia moradér hotu.

Labele deskreve sira ne'ebé sama ona Maromak nia ezijénsia santu
sira-nia ta'uk no laran-lakon. Na'i f6 ba sira Ninia lei; sira bele
kompara ona sira-nia karakter ho ida ne'e no aprende sira-nia falta
bainhira sei iha oportunidade ba arrependimentu no reforma; maibé
atu hetan mundu nia favor, sira hasai ninia orden sira no hanorin ema
seluk atu viola. Sira buka ona atu obriga Maromak nia povu atu hafoer
Ninia Sabadu. Agora lei ne'ebé sira despreza kondena sira. Ho moos
aat tebes sira haree katak sira la iha deskulpa. Sira hili ona sé mak sira

sei servi no adora. “Entaun imi sei fila, no haketak entre ema loos no
ema aat, entre ida ne'ebé servi Maromak no ida ne'ebé la servi Nia.
Malakias 3:18.

Maromak nia lei nia inimigu sira, husi ministru sira to'o sira-nia
leet ki'ik liu, iha komprensaun foun kona-ba lia loos no knaar. Tarde
liu mak sira haree katak ukun-fuan dahaat nia Sdbadu mak Maromak
moris nia selo. Tarde liu mak sira haree sira-nia sabadu falsu nia
natureza loos no rai-henek nia fundasaun ne'ebé sira harii ba. Sira
hatene katak sira funu ona hasoru Maromak. Mestre relijiozu sira lori
ona klamar sira ba lakon, maski sira dehan katak sira lori sira ba
Paraizu nia odamatan. S6 iha konta ikus nia loron mak ema sei hatene
oinsa boot mak ema iha knaar santu nia responsabilidade, no oinsa
aat mak sira-nia la fiél nia rezultadu. S6 iha eternidade mak ita bele
tetu loos klamar ida nia lakon. Aat tebes sei sai ninia destinu, ne'ebé
Maromak sei dehan ba nia: Sai ba, 6 atan aat.

Ema rona Maromak nia lian husi lalehan, deklara Jesus nia mai nia
loron no oras, no entrega aliansa rohan-laek ba Ninia povu. Hanesan
rai-tarutu makaas liu, Ninia liafuan sira tarutu liu rai. Maromak nia
Israel hamri'ik rona, ho sira-nia matan hateke ba leten. Sira-nia oin
naroman ho Ninia gloria, no nabilan hanesan Moisés nia oin bainhira
nia tun husi Sinai. Ema aat sira labele hateke ba sira. No bainhira
bensaun deklara ba sira ne'ebé f6 onra ba Maromak liuhusi guarda
santu Ninia Sabadu, iha manan nia hakilar makaas ida.

Lalais iha lorosa'e mosu kalohan metan ki'ik ida, besik ema nia
liman nia balada. Ne'e mak kalohan ne'ebé haleu Salvador no ne'ebé,
husi dook, hanesan taka ho nakukun. Maromak nia povu hatene katak
ne'e mak Ema nia Oan nia sinal. Tha nonok solene sira hateke ba
bainhira nia besik rai, sai naroman no gloriozu liu, to'o nia sai kalohan
mutin boot ida, ninia okos gléria ida hanesan ahi ne'ebé han, no ninia
leten aliansa nia arkuiris. Jesus sai hanesan manan-na'in kbiit boot.
Agora la'6és “Ema Terus nian” ida, atu hemu moe no terus nia kopu

moruk, Nia mai, manan-na'in iha lalehan no rai, atu tesi lia ba ema
moris no ema mate. “Fiél no Loos,” “ho hahalok loos Nia tesi lia no
halo funu” No “tropa sira ne'ebé iha lalehan” (Apokalipse 19:11, 14) tuir
Nia. Ho lalehan nia knanuk furak sira, anju santu sira, lubun boot
ne'ebé labele sura, akompana Nia iha Ninia dalan. Lalehan hanesan
nakonu ho forma nabilan sira—“rihun sanulu dala rihun sanulu, no
rihun ba rihun” La iha ema nia pena ida bele deskreve akontesimentu
ne'e; la iha ema mortal nia hanoin ida natoon atu hanoin ninia furak.
“Ninia gloria taka lalehan, no rai nakonu ho Ninia hahi. No Ninia
naroman hanesan naroman.” Habakuke 3:3, 4. Bainhira kalohan moris
ne'e besik liu tan, matan hotu haree moris nia Prinsipe. Agora la iha
ai-tarak nia korona ida hafoer ulun santu ne'e; maibé gloria nia
korona tuur iha Ninia testa santu. Ninia oin nabilan liu loro-matan nia
naroman iha loron-klaran. “No Nia iha Ninia ropa no iha Ninia kelen
naran ida hakerek: Liurai sira-nia Liurai, no Na'i sira-nia Na'i.
Apokalipse 19:16.

Iha Ninia oin “oin hotu sai mutin-matak;” laran-lakon ba nafatin
nia ta'uk monu ba sira ne'ebé rejeita Maromak nia laran-sadi'a. “Fuan
nabeen, no ruin-tuur baku malu, . . . no sira hotu nia oin sai metan.
Jeremias 30:6; Naum 2:10. Ema loos sira hakilar ho nakdedar: “Sé mak
sei bele hamri'ik?” Anju sira-nia knanuk nonok, no iha tempu ida
nonok aat tebes. Depois ema rona Jesus nia lian, dehan: “Ha'u-nia
grasa to'o ona ba imi” Ema loos sira-nia oin naroman, no haksolok
nakonu fuan hotu. No anju sira foti nota aas liu no kanta fali bainhira
sira besik liu tan ba rai.

Liurai sira-nia Liurai tun iha kalohan, falun ho ahi lakan. Lalehan
lulun hamutuk hanesan surat-tahan lulun ida, rai nakdedar iha Ninia
oin, no foho no illa hotu muda husi sira-nia fatin. “Ita-nia Maromak
sei mai, no sei la nonok: ahi sei han iha Ninia oin, no anin-boot
makaas sei haleu Nia. Nia sei bolu lalehan husi leten, no rai, atu Nia
bele tesi lia ba Ninia povu.” Salmu 50:3, 4.

“No rai nia liurai sira, no ema boot sira, no ema riku sira, no
komandante xefe sira, no ema forte sira, no atan hotu, no ema livre
hotu, subar sira-nia an iha kuak sira no iha foho sira-nia fatuk laran;
no dehan ba foho no fatuk sira: Monu ba ami, no subar ami husi Ida
ne'ebé tuur iha kadunan nia oin, no husi Bibi-Oan nia hirus: tanba
Ninia hirus nia loron boot to'o ona; no sé mak sei bele hamri'ik?”
Apokalipse 6:15-17.

Hamnasa nia lia sira para ona. Ibun bosok sira nonok. Kroat sira-
nia lian, funu nia barullu, “ho barullu konfuzaun, no ropa sira ne'ebé
bokon ho raan” (Isaias 9:5), nonok. Agora ema la rona buat ida se la'0s
orasaun nia lian no tanis no halerik nia lian. Hakilar ida sai husi ibun
sira ne'ebé foin dadauk hamnasa: “Ninia hirus nia loron boot to'o ona;
no sé mak sei bele hamri'ik?” Ema aat sira reza atu hetan hakoi iha
foho sira-nia fatuk okos duké hasoru Ida ne'ebé sira despreza no
rejeita nia oin.

Lian ne'e, ne'ebé tama to'o ema mate nia tilun, sira hatene. Dala
hira ona ninia lian maus no halerik bolu sira ba arrependimentu. Dala
hira ona ema rona ida ne'e iha belun, maun-alin, Redent6r ida nia
husu ne'ebé toka fuan. Ba sira ne'ebé rejeita Ninia grasa, la iha lian
seluk ida bele nakonu liu ho kondenasaun, todan liu ho akuzasaun,
duké lian ne'ebé husu kleur ona: “Fila, fila husi imi-nia dalan aat sira;
tanba sa mak imi hakarak mate?” Ezekiel 33:11. Ai, di'ak liu se ne'e ba
sira ema estranu ida nia lian! Jesus dehan: “Ha'u bolu ona, no imi la
hakarak; Ha'u lolo ona Ha'u-nia liman, no la iha ema ida mak tau
matan; maibé imi despreza Ha'u-nia konsellu hotu, no la hakarak
Ha'u-nia repreende” Provérbiu 1:24, 25. Lian ne'e hadeer memoria
sira ne'ebé sira hakarak hamoos hotu—avizu sira ne'ebé despreza,
konvite sira ne'ebé rejeita, privilejiu sira ne'ebé la tau matan.

Iha sira ne'ebé hamnasa Kristu iha Ninia hakruk an. Ho kbiit
makaas mai ba sira-nia hanoin Ida ne'ebé Terus nia liafuan sira,
bainhira amu-lulik boot obriga Nia ho juramentu, no Nia deklara ho

solene: “Husi agora ba oin imi sei haree Ema nia Oan tuur iha kbiit nia
liman loos, no mai iha lalehan nia kalohan sira” Mateus 26:64. Agora
sira haree Nia iha Ninia gloria, no sira sei haree tan Nia tuur iha kbiit
nia liman loos.

Sira ne'ebé hamnasa Ninia dehan katak Nia mak Maromak nia Oan,
agora la iha lia. Iha ne'eba mak Herodes foti-an ne'ebé hamnasa Ninia
titulu liurai nian no haruka soldadu hamnasa-na'in sira f6 korona ba
Nia hanesan liurai. Iha ne'eba mak ema sira rasik ne'ebé ho liman la
santu tau iha Ninia isin ropa roxu, iha Ninia testa santu ai-tarak nia
korona, no iha Ninia liman ne'ebé la kontra ukun-ai falsu ida, no
hakruk iha Ninia oin ho hamnasa ne'ebé insulta Maromak. Ema sira
ne'ebé baku no tuda kabeen ba moris nia Prinsipe agora fila husi
Ninia hateke ne'ebé tama klean no buka atu halai husi Ninia prezensa
nia gloria makaas. Sira ne'ebé baku prega liu Ninia liman no ain,
soldadu ne'ebé sona Ninia kosta, haree marka sira ne'e ho ta'uk no
arrependimentu.

Saserdote no ukun-na'in sira hanoin fali ho moos aat tebes
Kalvariu nia akontesimentu sira. Ho nakdedar no ta'uk sira hanoin
oinsa, bainhira sira book sira-nia ulun ho haksolok sataniku, sira
hakilar: “Nia salva ema seluk; Nia an rasik Nia labele salva. Se Nia mak
Israel nia Liurai, husik Nia tun agora husi kris, no ami sei fiar Nia. Nia
fiar ba Maromak; husik Maromak salva Nia agora, se Nia hakarak Nia”
Mateus 27:42, 43.

Ho moos sira hanoin fali Salvador nia parabola kona-ba to'os-na'in
sira ne'ebé la hakarak f6 ba sira-nia na'i to'os uvas nian nia fuan,
ne'ebé halo aat ba ninia atan sira no oho ninia oan. Sira hanoin mos
sentensa ne'ebé sira rasik deklara: To'os uvas nia na'i “sei sobu ho aat
ema aat sira ne'e” Tha ema la fiél sira ne'e nia sala no kastigu,
saserdote no katuas sira haree sira-nia dalan rasik no sira-nia destinu
loos rasik. No agora sa'e hakilar ida husi terus ba mate nian. Makaas
liu hakilar “Prega Nia ba krus! Prega Nia ba kras!” ne'ebé tarutu iha

Jerusalém nia dalan sira, sa'e halerik aat tebes no laran-lakon: “Nia
mak Maromak nia Oan! Nia mak Mesias loos!” Sira buka atu halai husi
Liurai sira-nia Liurai nia oin. Tha rai nia kuak klean sira, ne'ebé
nakfera tanba elementu sira-nia funu, sira koko atu subar, maibé la
iha folin.

Tha sira hotu ne'ebé rejeita lia loos nia moris, iha momentu sira
bainhira konxiénsia hadeer, bainhira memoria hatudu hipokrizia nia
moris ida nia hanoin ne'ebé tortura, no klamar hetan susar ho
arrependimentu sira ne'ebé la iha folin. Maibé saida mak buat sira
ne'e kompara ho loron ne'ebd nia arrependimentu, bainhira “ta‘uk
mai hanesan destruisaun,” bainhira “destruisaun mai hanesan anin-
fuik™ Provérbiu 1:27. Sira ne'ebé hakarak sobu Kristu no Ninia povu
fiél agora haree gloria ne'ebé tuur iha sira. Tha sira-nia ta'uk nia
klaran sira rona santu sira-nia lian iha knanuk haksolok nian hakilar:
“Haree, ida ne'e mak ita-nia Maromak; ita hein ona Nia, no Nia sei
salva ita” Isaias 25:9.

Iha rai nia nakdoko, rai-lakan nia nabilan, no rai-tarutu nia lian nia
klaran, Maromak nia Oan nia lian bolu sai santu sira ne'ebé toba hela.
Nia hateke ba ema loos sira-nia rate, depois, foti Ninia liman ba
lalehan, Nia hakilar: “Hadeer, hadeer, hadeer, imi ne'ebé toba iha
rahun, no hamri'ik!” Tha rai nia naruk no luan tomak, ema mate sira
sei rona lian ne'e, no sira ne'ebé rona sei moris. No rai tomak sei
tarutu ho tropa boot tebes nia ain-lian, husi nasaun, familia, lian no
povu hotu. Husi mate nia prizaun sira mai, hatais gloria ne'ebé la
mate, hakilar: “O mate, 6-nia tata iha ne'ebé? O rate, 6-nia manan iha
ne'ebé?” 1 Korinto 15:55. No ema loos sira ne'ebé moris no santu sira
ne'ebé moris hi'as hamutuk sira-nia lian iha manan nia hakilar naruk
no haksolok.

Sira hotu sai husi sira-nia rate ho sira-nia aas hanesan bainhira
sira tama ba rate. Adao, ne'ebé hamri'ik iha ema moris hi'as sira-nia
leet, aas tebes no ho forma majestade, ninia aas ki'ik uitoan de'it duké

Maromak nia Oan. Nia hatudu diferensa boot ho jerasaun sira depois
nian; iha pontu ida ne'e de'it hatudu ema nia rasa nia monu boot.
Maibé sira hotu hadeer ho joventude rohan-laek nia moris foun no
forsa. Tha haht, Maromak kria ema tuir Ninia an nia lalatak, la'és iha
karakter de'it, maibé iha forma no oin. Sala hafoer no kuaze hamoos
tiha Maromak nia imajen; maibé Kristu mai atu hadi'a fali buat ne'ebé
lakon. Nia sei muda ita-nia isin ne'ebé kraik no halo sira hanesan
Ninia isin gloria nian. Forma mortal ne'ebé dodok, la iha furak, ne'ebé
uluk sala hafoer, sai perfeitu, furak no la mate. Falta no aleijadu hotu
husik iha rate. Bainhira hetan fali ai-moris iha Eden ne'ebé lakon
kleur ona, ema hetan sosa fali sira sei “boot ba” (Malakias 4:2) to'o
rasa nia aas tomak iha ninia gloria dahuluk. Sala nia maldisaun nia
marka ikus sira sei hasai, no Kristu nia ema fiél sira sei mosu iha “NAI
ita-nia Maromak nia furak,” iha hanoin, klamar no isin hatudu sira-nia
Na'i nia imajen perfeitu. Ai, salvasaun hakfodak! ne'ebé ema ko'alia
kleur ona, hein kleur ona, hanoin ho hakarak makaas, maibé nunka
komprende tomak.

Ema loos sira ne'ebé moris nakfilak “itha momentu ida, iha matan
piska ida” Tha Maromak nia lian sira hetan gloria; agora sira sai la
mate, no hamutuk ho santu sira ne'ebé moris hi'as, hetan foti atu
hasoru sira-nia Na'i iha anin-leten. Anju sira “halibur Ninia ema hili
sira husi anin haat, husi lalehan nia rohan ida to'o rohan seluk” Anju
santu sira lori labarik ki'ik sira ba sira-nia inan nia liman. Belun sira
ne'ebé mate haketak kleur ona hamutuk, la haketak tan, no ho
haksolok nia knanuk sira sa'e hamutuk ba Maromak nia Sidade.

Tha kalohan nia kareta nia sorin ida-idak iha liras, no iha ninia okos
iha roda moris sira; no bainhira kareta lulun sa'e, roda sira hakilar:
“Santu,” no liras sira, bainhira sira book, hakilar: “Santu,” no anju sira
ne'ebé akompana hakilar: “Santu, santu, santu, Na'i Maromak Kbiit-
na'in Liu” No ema hetan sosa fali sira hakilar: “Aleluia!” bainhira
kareta la'o ba oin ba Jerusalém Foun.

Molok tama ba Maromak nia Sidade, Salvador f6 ba Ninia tuir-
na'in sira manan nia sindl sira no hatais sira ho sira-nia pozisaun
liurai nian nia marka sira. Lina nabilan sira hamri'ik iha kuadradu
mamuk nia forma haleu sira-nia Liurai, ne'ebé Ninia forma sa'e ho
majestade aas liu santu no anju, no Ninia oin nabilan ba sira nakonu
ho domin laran-di'ak. Tha ema hetan sosa fali sira-nia lubun ne'ebé
labele sura, hateke hotu fiksa ba Nia, matan hotu haree Ninia gloria,
ne'ebé Ninia “oin hetan aat liu ema ida nian, no Ninia forma liu ema
nia oan sira nian” Tha manan-na'in sira-nia ulun, Jesus ho Ninia liman
loos rasik tau gloria nia korona. Ba ida-idak iha korona ida, ho ninia
“naran foun” rasik (Apokalipse 2:17), no hakerek: “Santu ba NAI” Tha
liman hotu tau manan-na'in nia palma no arpa nabilan. Depois,
bainhira anju komandante sira hahi nota, liman hotu toka arpa nia
tali ho matenek, hadeer mazika furak iha melodia riku. Haksolok
ne'ebé labele ko'alia halo fuan hotu nakdedar, no lian ida-idak sa'e iha
hahi agradese nian: “Ba Nia ne'ebé hadomi ita, no fase ita husi ita-nia
sala sira ho Ninia raan rasik, no halo ita sai liurai no saserdote ba
Maromak no Ninia Aman; ba Nia mak gloria no ukun ba nafatin no
nafatin” Apokalipse 1:5, 6.

Tha ema hetan sosa fali sira-nia lubun nia oin mak Sidade Santu.
Jesus loke luan odamatan pérola nian sira, no nasaun sira ne'ebé kaer
metin lia loos tama. Tha ne'eba sira haree Maromak nia Paraizu, Adao
nia uma iha ninia inosénsia. Depois lian ne'e, riku liu mazika hotu
ne'ebé ema mortal nia tilun rona ona, rona, dehan: “Imi-nia funu
remata ona” “Mai, imi ne'ebé Ha'u-nia Aman f6 bensaun, simu
hanesan eransia reinu ne'ebé prepara ona ba imi desde mundu nia
fundasaun.”

Agora kumpri Salvadér nia orasaun ba Ninia dixipulu sira: “Ha'u
hakarak katak sira més, ne'ebé O f6 ona ba Ha'u, hamutuk ho Ha'u iha
fatin ne'ebé Ha'u iha” “La iha falta iha Ninia gloria nia oin ho haksolok
boot liu” (Judas 24), Kristu aprezenta ba Aman Ninia raan nia sosa,

hodi deklara: “Ha'u mak ne'e, no oan sira ne'ebé O f6 ona ba Ha'u”
“Sira ne'ebé O f6 ba Ha'u, Ha'u kaer metin ona” Ai, domin ne'ebé salva
nia hakfodak sira! oras ne'eba nia haksolok bainhira Aman rohan-laek,
hateke ba ema hetan sosa fali sira, sei haree Ninia imajen, sala nia la
hanesan malu hasai ona, ninia moras hasai ona, no ema dala ida tan
hanesan malu ho divinu!

Ho domin ne'ebé labele ko'alia, Jesus simu Ninia ema fiél sira ba
sira-nia Na'i nia haksolok. Salvador nia haksolok mak haree, iha gloria
nia reinu, klamar sira ne'ebé hetan salvasaun liuhusi Ninia terus no
hakruk an. No ema hetan sosa fali sira sei fahe Ninia haksolok,
bainhira sira haree, iha ema hetan bensaun sira-nia leet, sira ne'ebé
hetan manan ba Kristu liuhusi sira-nia orasaun, sira-nia servisu no
sira-nia sakrifisiu domin nian. Bainhira sira halibur haleu kadunan
mutin boot, haksolok ne'ebé labele ko'alia sei nakonu sira-nia fuan,
bainhira sira haree sira ne'ebé sira manan ba Kristu, no haree katak
ida manan ema seluk, no sira ne'e manan seluk tan, hotu lori ba
deskansa nia portu, iha ne'eba atu tau sira-nia korona iha Jesus nia
ain no hahi Nia durante eternidade nia sikulu sira ne'ebé la iha rohan.

Bainhira Maromak nia Sidade simu ema hetan sosa fali sira, hakilar
adorasaun nian ne'ebé haksolok tebes tarutu iha anin. Adao na'in rua
besik atu hasoru malu. Maromak nia Oan hamri'ik ho liman loke atu
simu ita-nia rasa nia aman—ida ne'ebé Nia kria, ne'ebé halo sala
hasoru ninia Kriador, no tanba ninia sala mak krusifikasaun nia marka
sira iha Salvadér nia isin. Bainhira Adao haree prega krué sira-nia
marka, nia la monu ba ninia Na'i nia hirus-matan, maibé ho hakruk an
soe an iha Ninia ain, hakilar: “Merese, merese mak Bibi-Oan ne'ebé

'77

hetan oho!” Ho maus Salvadoér foti nia, no haruka nia hateke dala ida
tan ba uma Eden ne'ebé hasai nia husi kleur ona.
Depois hetan duni sai husi Eden, Addo nia moris iha rai nakonu ho

triste. Ai-tahan ida-idak ne'ebé mate, sakrifisiu nia vitima ida-idak,

natureza nia oin furak nia moras ida-idak, ema nia moos nia mantxa
ida-idak, mak hanoin foun ba ninia sala. Arrependimentu nia terus
aat tebes bainhira nia haree hahalok aat aumenta, no, hanesan
resposta ba ninia avizu sira, nia hetan hatodan ne'ebé soe ba nia
hanesan sala nia kauza. Ho hakruk an no pasiénsia nia tahan, besik
tinan rihun ida, transgresaun nia kastigu. Ho fiél nia arrepende husi
ninia sala no fiar ba Salvador ne'ebé promete nia méritu sira, no nia
mate iha moris hi'as nia esperansa. Maromak nia Oan sosa fali ema
nia falta no monu; no agora, liuhusi expiasaun nia servisu, Adao hetan
fali ninia ukun dahuluk.

Ho haksolok boot, nia haree ai-hun sira ne'ebé uluk sai ninia
haksolok—ai-hun sira rasik ne'ebé nia rasik ku'u fuan iha ninia
inosénsia no haksolok nia loron sira. Nia haree ai-uvas sira ne'ebé
ninia liman rasik hadi'a, funan sira rasik ne'ebé uluk nia gosta
kuidadu. Ninia hanoin kaer akontesimentu nia realidade; nia
komprende katak ida ne'e duni mak Eden ne'ebé hadi'a fali, furak liu
agora duké bainhira nia hetan duni sai husi ne'eba. Salvadoér lori nia
ba ai-moris no ku'u fuan gloria nian no haruka nia han. Nia hateke
haleu no haree ninia familia lubun boot ida ne'ebé hetan sosa fali,
hamri'ik iha Maromak nia Paraizu. Depois nia soe ninia korona
nabilan iha Jesus nia ain no, monu ba Ninia hirus-matan, hakuak
Redentor. Nia toka arpa osan-mean, no lalehan nia abobada tarutu
fali manan nia knanuk: “Merese, merese, merese mak Bibi-Oan ne'ebé
hetan oho, no moris fali!” Adao nia familia kanta tuir no soe sira-nia
korona iha Salvadér nia ain bainhira sira hakruk iha Ninia oin hodi
adora.

Anju sira ne'ebé tanis iha Adao nia monu, no haksolok bainhira
Jesus, depois Ninia moris hi'as, sa'e ba lalehan, loke ona rate ba sira
hotu ne'ebé sei fiar Ninia naran, haree hasoru malu ida ne'e. Agora
sira haree salvasaun nia servisu kumpri ona, no sira hamutuk sira-nia
lian iha hahi nia knanuk.

Iha tasi kristal nia leten iha kadunan nia oin, tasi bidru ne'ebé
hanesan kahur ho ahi—tanba nabilan tebes ho Maromak nia gloria—
halibur hamutuk grupu ne'ebé “mandn ona animal siak, no ninia
estatua, no ninia marka, no ninia naran nia nameru.” Ho Bibi-Oan iha
Foho Zion, “kaer Maromak nia arpa sira,” sira hamri'ik, ema rihun atus
ida haat-nulu-resin-haat ne'ebé hetan sosa fali husi ema sira-nia leet;
no ema rona, hanesan bee barak nia lian, no hanesan rai-tarutu boot
ida nia lian, “arpa-dada-na'in sira ne'ebé dada sira-nia arpa nia lian”
No sira kanta “knanuk foun ida” iha kadunan nia oin, knanuk ida
ne'ebé la iha ema ida bele aprende, se la'6s ema rihun atus ida haat-
nulu-resin-haat. Ne'e mak Moisés no Bibi-Oan nia knanuk—salvasaun
nia knanuk. La iha ema ida, se 1a'dés ema rihun atus ida haat-nulu-
resin-haat, bele aprende knanuk ne'e; tanba ne'e mak sira-nia
esperiénsia nia knanuk—esperiénsia ida ne'ebé grupu seluk nunka
iha. “Sira ne'e mak sira ne'ebé tuir Bibi-Oan ba fatin hotu ne'ebé Nia
ba” Sira ne'e, ne'ebé hetan foti husi rai, husi ema moris sira-nia leet,
hetan sura hanesan “fuan dahuluk ba Maromak no ba Bibi-Oan’
Apokalipse 15:2, 3; 14:1-5. “Sira ne'e mak sira ne'ebé mai husi terus
boot;” sira liu ona tempu susar hanesan ne'ebé nunka iha desde iha
nasaun ida; sira tahan ona Jac6 nia susar nia tempu nia terus; sira
hamri'ik ona sein intersesor durante Maromak nia julgamentu sira nia
fakar ikus. Maibé sira hetan salvasaun, tanba sira “fase ona sira-nia
ropa, no halo sira mutin iha Bibi-Oan nia raan” “Iha sira-nia ibun la
hetan bosok: tanba sira la iha falta” iha Maromak nia oin. “Tan ne'e
mak sira iha Maromak nia kadunan nia oin, no servi Nia loron no
kalan iha Ninia templu: no Ida ne'ebé tuur iha kadunan sei hela iha
sira-nia leet.” Sira haree ona rai hetan estraga ho hamlaha no moras-
da'et, loro-matan iha kbiit atu sunu ema ho manas boot, no sira rasik
tahan ona terus, hamlaha no hamrook. Maibé “sira sei la hamlaha tan,
no la hamrook tan; no loro-matan sei la kona sira, ka manas ida.
Tanba Bibi-Oan ne'ebé iha kadunan nia klaran sei f6 han sira, no sei

lori sira ba bee-matan moris sira; no Maromak sei hamoos matan-
been hotu husi sira-nia matan.” Apokalipse 7:14-17.

Iha tempu hotu Salvador nia ema hili sira hetan edukasaun no
disiplina iha koko nia eskola. Sira la'o iha dalan kloot sira iha rai; sira
hetan hamoos iha terus nia forno. Tanba Jesus sira tahan oposisaun,
odi no lia falsu. Sira tuir Nia liu funu todan sira; sira tahan nega an no
hasoru laran-monu moruk sira. Liuhusi sira-nia esperiénsia moras
rasik sira aprende sala nia aat, ninia kbiit, ninia kulpa, ninia terus; no
sira haree ba ida ne'e ho odi. Sentimentu kona-ba sakrifisiu rohan-
laek ne'ebé halo atu kura ida ne'e halo sira hakruk an iha sira-nia
matan rasik no nakonu sira-nia fuan ho agradesimentu no hahi
ne'ebé sira ne'ebé nunka monu labele komprende. Sira hadomi barak
tanba sira hetan perdua barak. Tanba sira fahe ona Kristu nia terus,
sira prontu atu fahe ho Nia Ninia gloria.

Maromak nia erdeiru sira mai husi kuartu ki'ik iha uma leten, husi
uma kiak sira, husi prizaun sira, husi ai-forka sira, husi foho sira, husi
rai-fuik sira, husi rai nia kuak sira, husi tasi nia kuak sira. Iha rai sira
“kiak, hetan susar, hetan terus” Ema millaun ba millaun tun ba rate
ho moe todan tanba sira la hakarak ho metin atu hakruk ba Satanas
nia ezijénsia bosok sira. Ema nia tribunal sira julga sira hanesan
kriminozu aat liu. Maibé agora “Maromak rasik mak juis” Salmu 50:6.
Agora rai nia desizaun sira hetan fila. “Ninia povu nia moe Nia sei
hasai” Isaias 25:8. “Sira sei bolu sira: Povu santu, NAI nia ema hetan
sosa fali” Nia determina ona “atu f6 ba sira furak iha ahi-kadi'ak nia
fatin, haksolok nia mina iha tanis nia fatin, hahi nia ropa iha laran-
todan nia espiritu nia fatin.” Isaias 62:12; 61:3. Sira la fraku tan, la terus
tan, la namkari tan, no la hetan hatodan tan. Husi agora ba oin sira sei
hamutuk ho Na'i ba nafatin. Sira hamri'ik iha kadunan nia oin hatais
ropa riku liu duké ne'ebé rai nia ema onra liu nunka hatais. Sira hetan
korona ho korona gloria liu duké ne'ebé tau ona iha rai nia liurai sira-
nia testa. Moras no tanis nia loron sira remata ba nafatin. Gloria nia

678



Liurai hamoos ona matan-been husi oin hotu; triste nia kauza hotu
hasai ona. Iha palma nia ramu sira-nia book nia klaran, sira fakar hahi
nia knanuk ida, moos, furak no hanesan malu; lian hotu kanta tuir,
to'o hino ne'e sa'e liu lalehan nia abodbada: “Salvasaun ba ita-nia
Maromak ne'ebé tuur iha kadunan, no ba Bibi-Oan.” No lalehan nia
morador hotu hatan: “Amén: Bensaun, no gldria, no matenek, no
agradesimentu, no onra, no kbiit, no forsa, ba ita-nia Maromak ba
nafatin no nafatin” Apokalipse 7:10, 12.

Iha moris ida ne'e ita bele haht de'it komprende salvasaun nia
tema hakfodak. Ho ita-nia komprensaun limitadu ita bele hanoin ho
laran tomak moe no gloria, moris no mate, justisa no laran-sadi'a,
ne'ebé hasoru malu iha kras; maibé maski ita estika ita-nia hanoin nia
kbiit to'o rohan, ita la konsege kaer ninia sentidu tomak. Domin
ne'ebé salva nia naruk no luan, klean no aas, ita komprende ho
nakukun de'it. Salvasaun nia planu sei la komprende tomak, maski
bainhira ema hetan sosa fali sira haree hanesan sira hetan haree no
hatene hanesan sira hetan hatene; maibé durante tempu rohan-laek
lia loos foun sei loke beibeik ba hanoin ne'ebé hakfodak no haksolok.
Maski rai nia triste, moras no tentasaun sira remata ona no ninia
kauza hasai ona, Maromak nia povu sei iha nafatin kofiesimentu moos
no komprende kona-ba saida mak sira-nia salvasaun nia folin.

Kristu nia kras sei sai ema hetan sosa fali sira-nia siénsia no
knanuk durante eternidade tomak. Tha Kristu ne'ebé hetan gloria sira
sei haree Kristu ne'ebé hetan krusifika. Sei nunka haluha katak Ida
ne'ebé Ninia kbiit kria no hametin mundu sira ne'ebé labele sura iha
espasu nia area luan sira, Maromak nia Doben, lalehan nia Majestade,
Ida ne'ebé kerubim no serafin nabilan sira haksolok atu adora—
hakruk Nia an atu foti ema ne'ebé monu; katak Nia lori sala nia kulpa
no moe, no Ninia Aman nia oin subar, to'o mundu lakon ida nia terus
sira hakotu Ninia fuan no hakotu Ninia moris iha Kalvariu nia krus.
Katak mundu hotu nia Kriadér, destinu hotu nia Juis, tenke husik

Ninia gloria no hakruk an tanba domin ba ema, sei halo universu
hakfodak no adora ba nafatin. Bainhira nasaun sira ne'ebé hetan
salvasaun hateke ba sira-nia Redentér no haree Aman nia gloria
rohan-laek nabilan iha Ninia oin; bainhira sira haree Ninia kadunan,
ne'ebé husi rohan-laek to'o rohan-laek, no hatene katak Ninia reinu
sei la iha rohan, sira haha kanta ho haksolok boot: “Merese, merese
mak Bibi-Oan ne'ebé hetan oho, no sosa fali ita ba Maromak ho Ninia
raan rasik ne'ebé folin-boot liu!”

Krus nia mistériu esplika mistériu seluk hotu. Iha naroman ne'ebé
suli husi Kalvariu, Maromak nia karakter nia sinal sira ne'ebé uluk
halo ita ta'uk no hakfodak, hatudu furak no dada ita. Laran-sadi'a,
maus no aman nia domin hatudu hamutuk ho santidade, justisa no
kbiit. Bainhira ita haree Ninia kadunan nia majestade, aas no foti aas,
ita haree Ninia karakter iha ninia hatudu grasa nian, no komprende,
hanesan nunka uluk, titulu doben ne'e nia sentidu: “Ami-nia Aman.

Ema sei haree katak Ida ne'ebé rohan-laek iha matenek labele
hanoin planu seluk ba ita-nia salvasaun se la'ds Ninia Oan nia
sakrifisiu. Sakrifisiu ida ne'e nia selu mak haksolok atu halo rai
nakonu ho ema hetan sosa fali sira, santu, haksolok no la mate.
Salvadér nia funu ho nakukun nia kbiit sira nia rezultadu mak
haksolok ba ema hetan sosa fali sira, ne'ebé f6 gloria ba Maromak
durante eternidade. No klamar nia folin boot tebes to'o Aman
kontente ho folin ne'ebé selu; no Kristu rasik, bainhira haree Ninia
sakrifisiu boot nia fuan sira, kontente.

